
hamba iringin itoe djoelie, sampe setenga djalan, angin besar sekalie, djadie orang-orang toetoep matanja, barang angin tiada, hamba boeka mata, en Kongtjoe die dalem djolie soeda tiada, hamba tjarie-tjarie koelilingan tiada ada, maka itoe hamba dateng bilang sama toewan Radja, en Kok Ong denger orangnja tjarita begitoe, lantas mara berkata: tentoe itoe WAKONG njang siat
goewa poenja anak, en Kok Ong doedoek die kantor panggil mantrie-mantrienja, kata: itoe WAKONG tiada patoet! en goewa poenja anak dia branie siat, sekarang rombak kombalie sadja itoe Bio en dia bikin kotor, menjaoet mantrie-mantrienja kata: djangan doeloe die rombak, barangkalie njang laen bikin begitoe tiada bole taoe, sekarang Radja Kok Ong toelis 1 soerat tjarita'in begitoe tempo 3 harie, en kapan itoe Kongtjoe tiada poelang, baroe itoe Bio kita rombak, lantas bakar itoe soerat, Kok Ong dengar mantrienja tjarita begitoe dia pikir betoel, en Kok Ong lantas toelis 1 soerat die tjarita in die dalem soerat, abis bakar itoe soetat, itoe bio ada orangnja WAKONG njang djaga, dapet taoe dari soerat Kok Ong, toenggoe sama WAKONG dateng, maoe kasie taoe dari itoe perkara, tiada lama WAKONG poelang die Bio, lantas orangnja bilang kasie taoe begitoe, WAKONG dengar lantas mara, taoe dari Hwe Piauw Tjiang poenja pekerdjahan kotor, en lantas WAKONG pegie die tempatnja, tiada Hwe Piauw Tjiang, tjoema ada Kongtjoe lagie menangis, WAKONG kata: Kongtjoe djangan menangis, nantie kita toeloeng, Kongtjoe liat ini WAKONG sama gambarnja, Kongtjoe kata banjak trima kasie, en lantas WAKONG bawa terbang, taro itoe Kongtjoe die dalem kamarnja, en WAKONG lantas balik kombalie die itoe tempat, WAKONG phie djadie beroepa Kongtjoe doedoek die krosie,

